
SABZAVOTCHILIK TARMOGINING OZIQ-OVQAT XAVFSIZLIGINI
TA’'MINLASHDAGI O‘RNI VA ULARDA DAROMADLAR
SHAKLLANISHINING NAZARIY ASOSLARI

DEXKANOVA SHAXLOXON SAGDIYEVNA
Toshkent davlat agrar universiteti
“Buxgalteriya hisobi, tahlil va audit”
kafedrasi katta o‘qituvchisi

Annotatsiya. Maqolada respublikamizda sabzavot mahsulotlari yetishtirish hajmini
oshirishda amalga oshirilayotgan islohotlar va tarmoqni qo‘llab-quvvatlashi, qulay
agrobiznes mubhitini yaratish bo‘yicha fikr-mulohazalar bayon etilgan. Sabzavotchilik
tarmog'ining ozig-ovqat xavfsizligini ta’'minlashdagi o‘rni va wularda daromadlar
shakllanishining nazariy asoslari tahlil qilingan bo'‘lib, ularni respublikamizda qo‘llash
yuzasidan taklif va tavsiyalar ishlab chiqilgan.

Kalit so‘zlar: qishloq xo‘jaligi, meva-sabzavot, daromadlar, xarajatlar, mahsulot tannarxi.

AnHoTanus. B ctaTbe paccMaTpuBatoTcs pepopMbl, TPOBOAUMbIE B HALLIEH pecnyOJIMKe AJ1s
yBeJIMYEeHUsI 00'bEMOB TPOU3BO/CTBA OBOIIHOW MPOAYKIIMH, MO/IJIepP>KKa MPaBUTENbCTBA U
co3JlaHve OJIaroNmpUsATHONW CpeAbl MAJs arpobusHeca. [IpoaHasM3UMpPOBaHbI OTPACIU
OBOILEBOJICTBA B 06eCleYeHUH NPOJOBOJBCTBEHHOW 6€30MacHOCTH U TeOopeTHYecKHe
OCHOBBI pOPMHUPOBAHUS JJOXOJ0B B HUX, pa3paboTaHbl MPeAJIOKEHUSI U PEKOMEH AU U 110
UX IPUMEHEHUIO B peCyO6JINKe.

KitoueBble c/10Ba: CesibCKOE XO03SIMCTBO, QPYKTbl M OBOLIM, pacxo/bl, ce6eCTOMMOCTb

IPOAYKIIUH.

Abstract. The article examines the reforms being implemented in our republic to increase the
volume of vegetable production, government support, and the creation of a favorable
environment for agribusiness. Vegetable growing sectors in ensuring food security and the
theoretical foundations of income formation in them have been analyzed, and proposals and
recommendations for their application in the republic have been developed.

Keywords: agricultural sector, fruits and vegetables, expenses and production costs.

KIRISH

Hozirgi globallashuv sharoitida ozig-ovqat xavfsizligini ta’'minlash har bir
davlatning ustuvor vazifalaridan biri hisoblanadi. Aholi sonining ortishi, iqlim
o‘zgarishlari, suv resurslarining kamayishi hamda logistika tizimidagi uzilishlar
ozig-ovqat tizimiga jiddiy ta’sir ko‘rsatmoqda.

Qishloq xojaligi iqtisodiyotning asosiy va strategik tarmogqlaridan biri bo‘lib,
u aholining ozig-ovqat mahsulotlariga bo‘lgan ehtiyojini qondirish, sanoatni
xomashyo bilan ta’'minlash hamda mamlakatning iqtisodiy barqarorligini
mustahkamlashda muhim o‘rin tutadi. Ushbu tarmoqda faoliyat yuritayotgan
tashkilotlarning moliyaviy barqarorligi va rentabelligi bevosita daromadlar
shakllanishi, ularni to‘gri hisobga olish hamda tahlil qilish tizimining
samaradorligiga bog‘liq hisoblanadi. Shu sababli gishloq xofjaligi tarmoqlarini,

aynigsa, tez hosil beruvchi va yuqori samaradorlikka ega bo‘lgan sabzavotchilikni
rivojlantirish muhim ahamiyat kasb etadi.

ADABIYOTLAR TAHLILI

[Imiy adabiyotlarda ta’kidlanishicha, daromadlar hisobining samarali tashkil
etilishi korxonaning moliyaviy barqarorligini oshirish bilan birga, resurslardan
foydalanish samaradorligini ham kuchaytiradi. Xususan, A.Il.MuxaiakeBuY
tomonidan olib borilgan tadgiqotlarda daromad va xarajatlarni mas’uliyat
markazlari bo‘yicha hisobga olish boshqaruv hisobini rivojlantirishning asosiy
yo‘nalishlaridan biri ekanligi ta’kidlangan. Anorboyeva B.D maqolasida meva -
sabzavot mahsulotlari yetishtirish jarayonlari va asosiy tendensiyalarini iqtisodiy
— statistik usullardagi tahlilini takomillashtirish masalalari o‘rganilgan. Shunday
qilib, mavjud adabiyotlar ilmiy asos yaratish bilan birga, gishloq xo‘jaligi
korxonalarida buxgalteriya hisobini samarali yuritishga ham xizmat qiladi.

TADQIQOT METODOLOGIYASI

Mazkur tadqgiqot ishini amalga oshirishda ilmiy tadqiqot metodologiyasida
keng qo‘llaniladigan usullardan foydalanildi. Respublikamizda meva-sabzavot
mahsulotlari eksport hajmini oshirishni tahlil gilishda mantiqiy fikrlash, ilmiy
abstraksiyalash, ma’lumotni guruhlash, analiz va sintez, induksiya va deduksiya
usullaridan foydalanildi.

TAHLIL VA NATIJALAR

Mamlakatimizda O‘zbekiston Respublikasi Prezidenti va hukumati
tomonidan sohani bozor munosabatlariga o‘tish jarayonida meva-
sabzavotchilikni rivojlantirishga ustuvor yo‘nalishlar sifatida katta e’tibor
garatilmoqda. Meva-sabzavotchilik mahsulotlarini tashqi bozorlarda sotish
hisobiga mamlakat valyuta tushumining sezilarli qismi shakllanayotganligi ham
sohani tubdan isloh qilish va jadal rivojlantirishning ustuvorligidan dalolat
beradi.

Xususan, so‘nggi yillarda meva-sabzavotchilik sohasini jadal rivojlantirish,
mahsulot yetishtirish, saqlash, qayta ishlash va eksport qilish zanjirini yaratishga
garatilgan bir qator farmon va qarorlar qabul qilindi. O‘zbekiston Respublikasi
Prezidentining 2018 yil 29 martdagi “O‘zbekiston Respublikasida meva-
sabzavotchilikni jadal rivojlantirishga doir qo‘shimcha chora-tadbirlar
to‘g'risida”gi PF-5388 va 2019 yil 23 oktyabrdagi “O‘zbekiston Respublikasi
gishlog xofjaligini rivojlantirishning 2020-2030 yillarga mo‘ljallangan
strategiyasini tasdiqlash to‘g'risida”gi PF-5853 sonli farmonlari hamda
O‘zbekiston Respublikasi Prezidentining 2021 yil 15 dekabrdagi “Meva-
sabzavotchilik sohasini davlat tomonidan qo‘llab-quvvatlash, tarmoqda klaster va
kooperatsiya tizimini yanada rivojlantirish chora-tadbirlari to‘grisida”gi
PQ-52-son qarori, O‘zbekiston Respublikasi Vazirlar Mahkamasining 2025 yil
14 iyuldagi “Respublikada piyoz va sabzi mahsulotlarini yetishtirishni

ko‘paytirish, chuqur qayta ishlash va ularning eksport hajmlarini oshirish chora-
tadbirlari to‘g'risida” 437-son qarorlarini misol qilishimiz mumkin.

O‘zbekistonda meva-sabzavotchilik sohasi aholining qishloq xofalik
mahsulotlariga bo‘lgan talablarini ta’'minlash bilan birga, mamlakat eksport
salohiyatini oshirishga xizmat qilib, o‘tgan yillar davomida sohaga ixtisoslashgan
fermer xo‘jaliklari faoliyatini rag‘batlantirish va rivojlantirish masalalariga
alohida e’tibor berilmoqda. Xususan, Yangi O‘zbekistonning 2022-2026-yillarga
mo‘ljallangan rivojlanish strategiyasida qishloq xo‘jaligi samaradorligini tubdan
oshirish va uni diversifikatsiya qilish orqgali milliy iqtisodiyotni rivojlantirish
asosiy vazifalardan biri sifatida ko‘rsatilgan [1]. Ya’'ni agrar sohani rivojlantirish,
klaster tizimini joriy qilish orqali qishloq xojaligi mahsulotlarini qayta ishlash,
soha xavfsizligini ta’'minlash vazifalari belgilangan. Shu bilan birga, qishloq
xo'jaligini rivojlantirish orqali aholi farovonligini ta’'minlash, xususan, qishloq
joylarda istigomat qiluvchi fermerlarni daromadini 2 barobar oshirish va
sohaning o‘sish darajasini yiliga 5 foizga yetkazish kabi ustuvor vazifalar
belgilangan|[3] .

So‘nggi yillarda sabzavotchilik mahsulotlari ishlab chiqarishining o‘sganligi,
aholi jon boshiga to‘g'ri keladigan oziq-ovqat mahsulotlari hajmining muttasil
oshib borayotganligi sohada har tomonlama barqaror o'sish ko‘rsatkichlari
ta’'minlanayotganligining yorqin dalilidir.

Milliy statistika gqo‘mitasi ma’lumotlariga ko‘ra, 2025-yilda respublikadagi
barcha toifadagi xo‘jaliklar tomonidan 13,7 mln tonna sabzavot yetishtirilgan. Bu
ko‘rsatkich 2024 yilga nisbatan 1,2 foizga oshgan|[5].

1-jadval
2021-2025-yillarda O‘zbekiston Respublikasi hududlari kesimida
sabzavot yetishtirish hajmining dinamikasi, (ming tonnada)

2025-yilda o‘zgarishi,
2021 % hisobida
Ne Hududlar nomi y. 2022y. | 2023y. | 2024y. 2025y. 2921- 2024-yilga
.yllga nisbatan
nisbatan
1, | Qoraqalpogiston | 54 o | 5994 333,3 3494 | 419043 139 119,9
Respublikasi
2. Andijon viloyati 1676,4 | 1730,6 1772,6 1833,7 | 2089 165 124,6 113,9
3. Buxoro viloyati 831,8 889,5 914,6 931,8 1190 463 143,1 127,8
4, Jizzax viloyati 436,5 454,3 472,9 491,7 559 047 128,1 113,7
5. Qashgadaryo 496 | 5339 | 5593 597,3 | 663909 | 133,8 111,2
viloyati
6. Navoiy viloyati 304,4 320,4 335 354 413 048 135,7 116,7
7. Namangan viloyati 886 951 989,3 1048,1 1163 885 131,4 111,1
8. | Samarqgand viloyati 1643 1533,7 1576,7 1577,7 1686 136 102,6 106,9
9, Surxondaryo 1096,6 | 11456 | 1169,2 | 12098 | 1451656 | 1324 120
viloyati

10 Sirdaryo viloyati 323,2 2942 302,6 323,1 352921 109,2 109,2
11. Toshkent viloyati 1039,6 | 1101,5 1154,7 1194,8 1378 833 132,6 115,4
12. Farg‘ona viloyati 1193,9 | 1249,9 1319,1 1409,5 1616 016 135,4 114,7
13. Xorazm viloyati 620,5 638,2 653,4 672,3 737 123 118,8 109,6
14. Toshkent shahri 0,8 1 1 1 1,5 200 160

e}

Tahlil natijalari shuni ko‘rsatadiki, 2021-2025 yillarda hududlar kesimida
igtisodiy rivojlanishda sezilarli farqglar saglanib qolmoqda. Ayniqgsa, yetakchi
viloyatlar iqtisodiy o‘sishning asosiy manbai sifatida namoyon bo‘lmoqda, past
rivojlangan hududlarda esa iqtisodiy siyosatni takomillashtirish zarurati mavjud.

ma’lumotlari asosida 2021-2025-yillarda O‘zbekiston Respublikasida
sabzavot yetishtirish hajmining hududlar kesimidagi dinamikasi kompleks tahlil
qilindi. Respublika bo‘yicha sabzavot yetishtirish hajmi 2021-yildagi 10850,2
ming tonnadan 2025-yilda 13722,8 ming tonnaga yetgan bo‘lib, umumiy o‘sish
sur’ati 26,6% ni tashkil etgan. Bu ko‘rsatkich agrar sohada olib borilayotgan
institutsional islohotlar, resurs tejovchi texnologiyalar joriy etilishi va ishlab
chiqarishni diversifikatsiya qilish jarayonlari bilan bog'liq holda shakllangan.

2024-2025-yillardagi o'sish (14,4%) esa tarmoqda intensiv rivojlanish
bosqgichi davom etayotganini ko‘rsatadi.

Hududlar kesimida o‘sish sur’atlari sezilarli darajada farq qiladi, bu esa
ishlab chiqarish salohiyati, tabiiy-iqlim sharoiti va agrotexnologiyalarni joriy
etish darajasi bilan izohlanadi.

Tahlil natijalari shuni ko‘rsatadiki, 2021-2025-yillarda O‘zbekistonda
sabzavotchilik tarmog'i barqaror va dinamik o‘sish bosqichida bo‘lib, umumiy
ishlab chiqarish hajmi sezilarli darajada oshgan. Shu bilan birga, hududlar
o‘rtasidagi farqglar saglanib golmoqda.

Sabzavotlar eksporti mamlakat iqtisodiyotida muhim strategik ahamiyatga
ega bo‘lib, u agrar sektorning barqaror rivojlanishini ta’minlashda asosiy
omillardan biri hisoblanadi. Ushbu yo‘nalish nafagat valyuta tushumlarini
oshiradi, balki gishloq xofjaligi mahsulotlariga qo‘shilgan giymatni ham sezilarli
darajada ko‘paytiradi.

Birinchidan, sabzavotlar eksporti mamlakatga xorijiy valyuta tushumlarini
ta’'minlaydi. Bu esa tashqi savdo balansini yaxshilashga va milliy iqtisodiyotning
barqarorligini mustahkamlashga xizmat qiladi. Ayniqsa, yangi va gayta ishlangan
mahsulotlarga bo‘lgan xalqaro talab ortib borayotgan sharoitda eksport
hajmining kengayishi iqtisodiy foyda keltiradi.

Ikkinchidan, eksport jarayoni qishloq xofaligida ishlab chiqgarish
samaradorligini oshirishga turtki beradi. Fermer xo‘jaliklari va agrokorxonalar
sifat standartlariga rioya qilishga, zamonaviy agrotexnologiyalarni joriy etishga
hamda logistika tizimini takomillashtirishga majbur bo‘ladi. Bu esa ichki bozorda
ham mahsulot sifati oshishiga olib keladi. Respublikada sabzavotlar eksporti
hagida ma’lumot 2-jadvalda keltirilgan[5].

Tahlil natijalari shuni ko‘rsatadiki, 2024-yilda sabzavot mahsulotlari
eksporti 685,2 ming tonnani tashkil etgan bo‘lsa, 2025-yilda bu ko‘rsatkich
582,0 ming tonnaga tushgan, ya’ni 103,2 ming tonna yoki 15,1% ga qisqargan. Shu
bilan birga, eksport giymati 199,6 mln AQSH dollaridan 214,0 mln dollargacha
o‘sib, 7,2% ga yoki 14,4 mln AQSH dollariga oshgan.

Ushbu tendensiya iqtisodiy nazariya nuqtayi nazaridan eksport tarkibida
sifat transformatsiyasi sodir bo‘lganini anglatadi. Ya'ni, eksportning ekstensiv

(hajmga asoslangan) o‘sish modeli o‘rnini intensiv (giymatga asoslangan)
rivojlanish modeli egallamoqda. Bu esa tashqi savdo siyosatida qo‘shilgan
giymatni oshirishga qaratilgan strategiya amalga oshirilayotganini ko‘rsatadi.

2-jadval

2024-2025-yillarda O‘zbekiston Respublikasida sabzavot mahsulotlari
eksportining hajmiy va qiymat ko‘rsatkichlari dinamikasi hamda

tuzilmaviy o‘zgarishlari tahlili

2025 yilda 2024 yil
2024 yil 2025 yil it
nisbatan o‘zgarishi
Ne Sabzavotlar — i Aiod 7 :
nomi 1q- or mlin 1q- or min Miqdor mln AQSH
(ming AQSH (ming AQSH (ming .
. . dollari
tonna) dollari tonna) dollari | tonna)
1. Piyoz 349,6 68,0 319,0 90,1 -30,6 22,1
2. Karam 178,7 51,3 140,2 60,1 -38,5 8,8
3. Pomidor 48,5 46,3 45,2 36,0 -3,3 -10,3
4. Sabzi 95,3 19,5 57,4 11,2 -37,9 -8,3
5. Qalampir 6,4 8,9 12,4 11,0 6 2,1
6. Bodring 6,7 5,6 8,4 5,5 1,7 -0,1
Jami: 685,2 199,6 582, 214,0 -103,2 14,4

Tahlil natijalari mahsulotlar kesimida eksport tarkibida sezilarli tuzilmaviy
o‘zgarishlar yuz berganini ko‘rsatadi: piyoz va karam mahsulotlari bo‘yicha hajm
gisgarganiga garamasdan, eksport tushumi oshgan: piyoz 30,6 ming tonnaga
kamaygan yoki 22,1 min AQSH dollariga oshgan , karam: 38,5 ming tonnaga
kamaygan yoki 8,8 mln AQSH dollariga oshgan.

Bu holat narx elastikligi nuqtayi nazaridan talabning nisbatan barqarorligi va
tashqi bozorlarda narx konyunkturasining ijobiy shakllanganini ko‘rsatadi.
Shuningdek, mahsulot sifati yoki qayta ishlash darajasi oshgan bo‘lishi mumkin.

Pomidor va sabzi mahsulotlarida ham hajm, ham giymat kamaygan:
pomidor: 3,3 ming tonnaga yoki 10,3 miln AQSH dollariga kamaygan,
sabzi 37,9 ming tonnage 8,3 mIn yoki AQSH dollariga kamaygan.

Mazkur holat mahsulotlarning xalgaro bozordagi raqobatbardoshligi
pasayganini ko‘rsatadi. Bu esa mahsulot yuqori daromadli segmentga Kirib,
eksport tarkibida innovatsion va intensiv rivojlanish yo‘nalishini aks ettiradi.

Bodring mahsulotida hajm 1,7 ming tonnaga oshgan bo‘lsa-da, giymati
0,1 AQSH dollariga pasaygan. Bunday holat eksport narxining tushganini va
bozorda taklif ortiqgcha bo‘lganini ko‘rsatadi.

2024-2025-yillarda  sabzavot mahsulotlari eksportida kuzatilgan
tendensiyalar tarmoqda sifat jihatdan yangi bosqich shakllanayotganini
ko‘rsatadi. Ya'ni, eksport hajmini oshirishdan ko‘ra, uning iqtisodiy

samaradorligini oshirish ustuvor ahamiyat kasb etmoqda. Shu bilan birga, ayrim
mahsulotlar bo‘yicha salbiy dinamika mavjudligi eksport siyosatini

takomillashtirish, innovatsion agrotexnologiyalarni joriy etish va tashqi bozorlar
bilan integratsiyani chuqurlashtirish zarurligini belgilaydi.

Natijada, sabzavot mahsulotlari eksportining barqaror o‘sishi va milliy
igtisodiyotdagi strategik ahamiyatini yanada kuchaytirish imkoniyati yaratiladi.

Sabzavotchilik boshqa gishloq xo‘jaligi tarmoglariga nisbatan tezroq pul
aylanishini ta’'minlaydi, bu esa xofjaliklarning moliyaviy barqarorligini oshiradi.
Ichki bozorda sabzavot mahsulotlari yetarli bo‘lsa, narxlarning keskin o‘zgarishi
oldi olinadi. Bu esa aholining barcha qatlamlari uchun ozig-ovqatga bo‘lgan
igtisodiy kirishni ta’'minlaydi.

Mahalliy sabzavot ishlab chiqarishning rivojlanishi import hajmini
qisqartiradi va milliy ozig-ovqat mustaqilligini ta’minlaydi. Sabzavot
mahsulotlarini eksport qilish orqali davlat byudjetiga valyuta tushumlari oshadi.
Bu esa iqtisodiy o‘sishga ijobiy ta’sir ko‘rsatadi.

Sabzavotchilik tarmog‘ida daromadlar shakllanishining nazariy asoslari
qishloq xo‘jaligi iqtisodiyoti, bozor mexanizmlari va agrar ishlab chigarishning
0‘ziga xos xususiyatlariga tayanadi. Bu tarmoq yuqori rentabellik, mahsulotning
tez buziluvchanligi va mavsumiylik kabi omillar bilan ajralib turadi.

Tarmoqda faoliyat yuritayotgan tashkilotlarning moliyaviy barqarorligi va
rentabelligi bevosita daromadlar va xarajatlarning shakllanishi, ularni to‘g'ri
hisobga olish hamda tahlil qilish tizimining samaradorligiga bog‘liq hisoblanadi.

Daromadlar hisobi igtisodiy kategoriya sifatida korxona faoliyati natijasida
olingan iqtisodiy manfaatlarning pul shaklida ifodalanishini anglatadi.
Buxgalteriya hisobi nuqtayi nazaridan daromadlar — bu tashkilotning odatdagi
faoliyati natijasida aktivlarning ko‘payishi yoki majburiyatlarning kamayishi
orqali igtisodiy foyda ortishidir. Ushbu tushuncha xalqaro moliyaviy hisobot
standartlari (IFRS) hamda milliy buxgalteriya hisobi standartlarida ham asosiy
o‘rinni egallaydi.

Qishloqg xofjaligi tashkilotlarida daromadlar odatda quyidagi asosiy
manbalar orqali shakllanadi: o‘simlikchilik mahsulotlarini realizatsiya qilish,
chorvachilik mahsulotlarini sotish, qayta ishlash faoliyatidan tushumlar hamda
boshqa operatsion va nooperatsion daromadlar. Ushbu daromadlar korxonaning
umumiy moliyaviy natijasini belgilab beradi va foyda shakllanishining asosiy
omili hisoblanadi.

Daromadlar hisobining iqtisodiy mohiyati shundan iboratki, u nafaqat
olingan tushumlarni qayd etish vazifasini bajaradi, balki korxona resurslaridan
foydalanish samaradorligini ham aks ettiradi. Shu sababli daromadlar hisobi
boshqgaruv qarorlarini qabul qilishda muhim axborot manbai sifatida xizmat
giladi. Ayniqgsa, gishlog xo‘jaligi kabi mavsumiylik va tabiiy omillarga bog‘liq
tarmoqlarda daromadlarni to‘g‘ri hisobga olish ishlab chigarish samaradorligini
oshirishda asosiy rol o‘ynaydi.

Nazariy jihatdan daromadlar hisobi quyidagi asosiy tamoyillarga tayanadi:
hisoblash usuli tamoyili, moslik tamoyili, ehtiyotkorlik tamoyili va uzluksizlik

tamoyili. Ushbu tamoyillar daromadlarni to‘g’ri davrlashtirish, xarajatlar bilan
moslashtirish hamda moliyaviy natijalarni ishonchli aks ettirishni ta’'minlaydi.

Hisoblash usuli tamoyiliga ko‘ra, daromadlar pul kelib tushgan vaqtda emas,
balki ular vujudga kelgan davrda tan olinadi. Bu esa moliyaviy natijalarni aniqroq
baholash imkonini beradi. Moslik tamoyili esa daromadlar bilan ularga tegishli
xarajatlarni bir davrda hisobga olishni talab gqiladi, bu esa sof foyda
ko‘rsatkichining haqqoniyligini ta’'minlaydi.

Qishloq xo‘jaligi tashkilotlarida daromadlar hisobini tashkil etishda yana bir
muhim jihat — bu ularning mavsumiy xarakterga ega ekanligidir. Masalan,
o‘simlikchilikda daromadlar asosan hosil yig‘im-terim davrida shakllansa,
chorvachilikda daromadlar nisbatan barqaror tarzda yil davomida shakllanadi.
Ushbu farglar daromadlarni hisobga olish va tahlil qilish jarayonida alohida
yondashuvni talab etadi.

Zamonaviy iqtisodiy sharoitda daromadlar hisobi faqatgina buxgalteriya
hisobining texnik elementi bo‘lib qolmasdan, balki boshgaruv hisobi tizimining
muhim tarkibiy qismiga ham aylanmoqda. Boshqaruv hisobi doirasida
daromadlar markazlar bo‘yicha, mahsulot turlari bo‘yicha hamda mas’uliyat
markazlari kesimida tahlil gilinadi. Bu esa korxona rahbariyatiga aniq va tezkor
boshqaruv qarorlarini gabul qilish imkonini beradi.

Shuningdek, daromadlar hisobining nazariy asoslari iqtisodiy tahlil bilan
uzviy bog‘ligdir. Chunki daromadlar dinamikasi, ularning tarkibi va o‘zgarish
tendensiyalari korxona faoliyatining samaradorligini baholashda muhim
indikator sifatida xizmat qiladi. Tahlil jarayonida daromadlarning o‘sish sur’ati,
ularning tarkibiy tuzilishi hamda rentabellik darajasi o‘rganiladi.

Qishloq xo‘jaligi tashkilotlarida daromadlar hisobining yana bir muhim jihati
— bu ularning davlat tomonidan tartibga solinishi va soliq siyosati bilan
bog'ligligidir. Daromadlar to‘gri hisobga olinmasa, soliq bazasi noto‘gi
shakllanishi mumkin, bu esa iqtisodiy xavflarni keltirib chiqaradi. Shu sababli
daromadlar hisobini tashkil etishda qonunchilik talablariga qat’iy rioya qilish
zarur.

Mablag‘lar aylanishiga ishlab chigarishning mavsumiy xususiyati ta’sir
ko‘rsatadi, xususan, xarajatlar amalga oshiriladigan davr bilan mahsulot olish
davri o‘rtasida uzilish mavjud. Tarmoqda ishlab chiqarish xarajatlari uzoq vaqt
davomida amalga oshiriladi, ularning qoplanishi esa — mahsulot olinishi —
o‘simliklarning tabiiy pishib yetilish sharoitlariga bog‘liq holda sodir bo‘ladi.
Ushbu barcha xususiyatlar xarajatlarni hisobga olishni tashkil etishda inobatga
olinishi zarur.

Hisobot yilidagi hosil uchun amalga oshirilayotgan xarajatlar bilan bir
qatorda, kelgusi yil hosiliga mo‘ljallangan xarajatlar ham amalga oshiriladi va ular
buxgalteriya hisobida alohida aks ettirilishi lozim.

Sabzavotchilikdagi ishlab chiqarish jarayoni ko‘plab aniq ekinlarni
yetishtirish bilan bog‘liq xarajatlarni o‘z ichiga oladi. Shu sababli ishlab chigarish

xarajatlari buxgalteriya hisobida ishlab chiqarish turlari shuningdek, tegishli
xarajatlar tegishli bo‘lgan ekinlar kesimida tashkil etiladi.

Sabzavotchilikdagi ishlab chiqarishi turli xil ishlar majmuasidan iborat:
yerga ishlov berish, ekinlarga parvarish ko‘rsatish, hosilni yig‘ib olish va
boshqalar. Har bir majmua aniq ish turlaridan tashkil topgan. Shunga ko'ra,
buxgalteriya hisobida xarajatlar bajarilgan ish turlari bo‘yicha alohida ajratilishi
zarur.

Aniq ishlar bajarilishi jarayonida turli xarajatlar yuzaga keladi: yoqilg'i-
moylash materiallari, o‘gitlar, uruglar sarflanadi, ishchilar mehnatiga haq
to‘lanadi va hokazo. Ushbu barcha xarajatlar hisobda alohida to‘planishi va aks
ettirilishi lozim. Shu sababli o‘simlikchilik xarajatlari buxgalteriya hisobida
umumiy summa sifatida emas, balki mahsulot tannarxini kalkulyatsiya qilishda
belgilangan moddalarga muvofiq hisobga olinadi.

Qishloq xofjaligi ishlab chiqarishi korxonaning turli bo‘linmalari (brigadalar,
sexlar va boshqalar) bo‘yicha tashkil etilgan bo‘lib, so‘nggi paytlarda ular xo‘jalik
hisobiga asoslangan mustagqillikka ega bo‘lib bormoqda [4]. Buxgalteriya hisobi
o‘simlikchilikdagi xarajatlarni aniq bo‘linmalar kesimida ajratib ko‘rsatishni
ta’'minlashi zarur.

Shunday qilib, o‘simlikchilik tarmog‘ining ishlab chiqarish xususiyatlaridan
kelib chiqib, buxgalteriya hisobi qo‘shni yillar kesimida xarajatlar darajasi, asosiy
ish turlari, xarajat moddalari va tashkilot bo‘linmalari bo‘yicha zarur axborotni
shakllantirib berishi lozim.

Bunday axborot tegishli analitik hisobvaraqlarni ochish, hisob
registrlarining mos shakllaridan foydalanish hamda bilvosita xarajatlarni
tagsimlash usullarini qo‘llash orgali ta’'minlanadi.

Yugqoridagilardan kelib chiqib, o‘simlikchilikda buxgalteriya hisobi oldiga
quyidagi asosiy vazifalar qo‘yiladi:

« ekinlar yoki ekinlar guruhlari bo‘yicha xarajatlarni to‘g‘ri va asosli ajratish;

« ishlab chigarishning qo‘shni yillari bo‘yicha xarajatlarni aniq va oz vaqtida
ajratish, kelgusi hisobot davriga tegishli xarajatlarni aniglash (kuzgi ekinlar, ko‘p
yillik o‘tlar, shudgor tayyorlash va boshqalar);

« tasdiglangan moddalarga muvofiq xarajatlar (mehnat, urug’, o‘g'it va
boshqalar) bo‘yicha aniq ma’lumotlarni shakllantirish;

« hosildan olinadigan mahsulotni o'z vaqtida va to‘g‘ri hisobga olish;

«mahsulot tannarxini aniglash uchun xarajatlar va mahsulot chigimini
igtisodiy asosda umumlashtirish;

« bilvosita xarajatlarni hisob ob’ektlari o‘rtasida asosli tagsimlash orqali
mahsulotning haqiqiy tannarxini aniqlash;

« boshqaruv qarorlarini qabul qilish samaradorligini oshirish va topshiriglar
bajarilishini nazorat qilish uchun ishlab chigarish bo‘linmalari kesimida zarur
axborot bilan ta’minlash.

Barcha holatlarda, agar xarajatlarni bevosita muayyan qishloq xofjaligi
ekiniga bog‘lash mumkin bo‘lsa, ular birinchi guruh ob’ektlari bo‘yicha, ya'ni
yetishtirilayotgan ekinlar kesimida alohida hisobga olinadi.

Xarajatlar me’yorlashtirilishi yuqori darajada bo‘lgan va ishlab chigarish
bo‘linmalariga keng mustaqillik berilgan tashkilotlarda rahbar garori hamda
yuqori tashkilot roziligi bilan xarajatlar hisobini bo‘linma kesimida
umumlashtirib, keyinchalik ularni kalkulyatsiya moddalari bo‘yicha ekinlar (yoki
ekinlar guruhlari) va tugallanmagan ishlab chiqarish o‘rtasida normativ (yoki
prognoz) xarajatlar asosida tagsimlash mumkin.

Bajariladigan qishloq xofjaligi ishlari bo‘yicha xarajatlar hisobining
ob’ektlari odatda shunday hollarda ajratiladiki, bu xarajatlarni darhol hisobot
yilidagi aniq ekinlarga bog‘lab bo‘lmaydi. Bu asosan kelgusi yil hosiliga oid, ya'ni
tugallanmagan ishlab chiqarish xarajatlariga tegishlidir.

Organik va mineral o‘g‘itlar kiritish xarajatlari esa ularning fizik massasi
asosida ekinlar o‘rtasida tagsimlanadi.

Qishloq xofjaligi tashkilotlarida ayrim xarajatlar mavjud bo‘lib, ularni aniq
ekinlarga yoki ish turlariga bevosita boglab bo‘lmaydi. Bunday xarajatlar
tagsimlanadigan xarajatlar deb ataladi. Ular yil davomida alohida hisobga olinadi
va yil oxirida tagsimlanadi. Bu xarajatlar keyingi yilga o‘tmaydi, balki to‘liq
ravishda tegishli ob’ektlarga yoziladi.

O‘simlikchilikda quyidagi tagsimlanadigan xarajatlar alohida ob’ekt sifatida
ajratiladi:

asosiy vositalarning amortizatsiyasi va ta’mirlash xarajatlari (don omborlari,
sabzavot omborlari va boshqalar). Bu xarajatlar yil oxirida tegishli ekinlar
o‘rtasida tagsimlanadi. Masalan, don omborlari xarajatlari don massasiga garab
tagsimlanadi;

sug‘orish xarajatlari — irrigatsiya tizimlari va jihozlariga xizmat ko‘rsatish
bilan bog‘liq xarajatlar bo‘lib, ekin maydonlariga mutanosib ravishda
tagsimlanadi;

yerlarni quritish (melioratsiya) xarajatlari — kanallar va gidrotexnik
inshootlarga xizmat Kko‘rsatish xarajatlari bo‘lib, ekinlar va pichanzorlar
maydoniga qarab tagsimlanadi.

Shuningdek, o‘simlikchilikda ozuqa ishlab chigarish bilan bog‘liq xarajatlar
ham alohida hisobga olinadi: silos tayyorlash, senaj tayyorlash, ot uni ishlab
chiqarish, granulalar va briketlar ishlab chiqarish va boshqalar. Bu yerda tegishli
inshootlar ekspluatatsiyasi, yashil massa tannarxi va boshqa komponentlar
giymati hisobga olinadi. Har bir ob’ekt bo‘yicha xarajatlar belgilangan xarajat
moddalari nomenklaturasiga muvofiq guruhlanadi.

XULOSA

Xulosa qilib aytganda, sabzavotchilik  korxonalarida daromadlar va
xarajatlar hisobining iqtisodiy mohiyati uning fagat moliyaviy natijalarni aks
ettirish bilan cheklanmasdan, balki boshqgaruv, tahlil va rejalashtirish

jarayonlarida ham muhim axborot bazasi sifatida xizmat qilishidadir. Daromadlar
va xarajatlari hisobini takomillashtirish esa korxonalarning raqobatbardoshligini
oshirish, rentabellikni kuchaytirish hamda resurslardan samarali foydalanishni
ta’'minlashga xizmat qiladi.

Mazkur tarmoqni rivojlantirish orqali nafagat oziqg-ovqat xavfsizligi
mustahkamlanadi, balki milliy igtisodiyotning barqaror o‘sishi ham ta’minlanadi.
Shu sababli sabzavotchilikni qo‘llab-quvvatlash, zamonaviy texnologiyalarni joriy
etish va samarali boshgaruv tizimini shakllantirish ustuvor vazifalardan biri
hisoblanadi.

